
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 


ত্রয়ােদশ পুত্তলিকা।
৯৭


তৎক্ষণাৎ পাইবে। পিশাচ বলিল আমি তােমাকে এক ভেলা দিতেছি, ইহা ঘর্ষণ করিয়া যখন কপালে তিলক ধারণ করিবে তখনি আমি তােমার সহায় হইব, এবং তােমার তুল্য, পরাক্রমশালী পুরুষ কেহ হইতে পারিবেনা। রাজা বলি ও ভেলা গ্রহণ করিয়া, পিশাচকে কহিলেন তুমি এই শব যােগীকে দাও, এবং আমার অশ্ব লইয়া ভক্ষণ কর, তাহা হইলে তােমার ক্ষুধা নিবৃত্তি হইবে এবং যােগীরও কর্ম্ম সাধন হইবে। ইহা শুনিয়া পিশাচ অশ্বকে ভক্ষণ করিল, এবং যােগী শব লইয়া মন্ত্র সাধন করিতে গেল।

 তখন রাজা বেতালকে স্মরণ করিয়া তাহার স্কন্ধারূঢ় হইয়া আপন নগরাভিমুখে আসিতে লাগিলেন। পথিমধ্যে এক ভিক্ষুক যাইতেছিল। সে রাজাকে দেখিয়া কহিল, মহারাজ, আমি আপনার রাজধানীতে বহু দিবস ছিলাম, কিন্তু আমার অভিলাষ পরিপূর্ণ হয় নাই, এইক্ষণে আমি আপনার স্থানে প্রার্থনা করি, আমাকে কিঞ্চিৎ ভিক্ষা দেউন। ইহা শুনিয়া বাজা তৎক্ষণাৎ তাহাকে সন্ন্যাসীদত্ত পাত্র প্রদান পূর্ব্বক তাহার গুণ ব্যাখ্যা করিলেন। ভিক্ষুক আশীৰ্বাদ করিয়া গৃহে গমন করিল। রাজাও আপন বাটীতে আসিলেন।

 ত্রিলােচনী পুত্তলিকা কহিল যে ব্যক্তি এই প্রকার দাতা ও বিচক্ষণ সেই ব্যক্তি এই সিংহাসনােপবেশনের যােগ্য। তদ্ভিন্ন যিনি উপবেশন করিবেন তিনি নরক- গামী হইবেন। এই কথা শুনিয়া রাজা সে দিবস

